
 
 

MOʻOLELO HĀLĀWAI A KE KOMIKINA NO KA HOʻOLAULEʻA 
HANA NOʻEAU A MOʻOMEHEU PĀKĪPIKA 13 

 
POʻAKAHI, 5 IUNE, 2023, I KA HOLA 3 ʻAUI.  

 
MA O KA POLOKOLAMU HĀLĀWAI KELEKAʻAʻIKE ZOOM:  HĀLĀWAI  

WIKIŌ/ʻAUKIŌ 
 
HOʻOMAKA 
Ua hoʻomaka ʻia ka hālāwai e ka Luna Hoʻomalu Kaʻanāʻanā i ka hola 3:05 ʻaui., nāna i aloha 
aku i ka poʻe a pau ma ka Zoom. 
 
Ua mālama ka Luna Hoʻomalu Kaʻanāʻanā i ke kikolā. Ua hōʻea kino ka Luna Hoʻomalu 
Kaʻanāʻanā. Ua komo kaʻawale nā Lālā Komikina Hussey, Keohokālole, Onishi, a McClellan 
ma ka Zoom. Ua hoʻokuʻu ʻia nā Lālā Komikina Bento, de Silva, a me Puʻu. 
 

Ua hōʻea pū ʻo Alison Kato ma ka Zoom ʻo ia ka ʻelele o ka Loio Kuhina Elise Amemiya i 
hoʻokuʻu pū ʻia. 

Ua noi ka Luna Hoʻomalu i ka Lālā Komikina Hussey e wehe i ka papa hana. 
 
Ua hōʻike ka Lālā Komikina Hussey no ka pukana Iune o Ka Wai Ola o kēia māhina, a ʻo ke 
aupuni ka manaʻo nui āna i koho ai no ke ʻano e pono ai ke alakaʻi pono ʻia o ka lāhui. ʻŌlelo 
mai ʻo ia, ʻo Iune ka māhina e hāpai ʻia ai ka Mōʻī Kāne Kamehameha, a noʻonoʻo aʻe ka poʻe i 
nā paikau, ka hoʻolei ʻana, a e holo ana kekahi mau Lālā Komikina i Wakinekona D.C. e komo ai 
i ka ʻaha hoʻolei o ka Lāpule. Ua ʻōlelo mai ʻo ia no ka loaʻa o ka ʻehā kia hoʻomanaʻo, a 
makemake nui ʻo ia i ka noʻonoʻo, ʻo ka mea o kona kaiaulu ka mea mua loa i nalowale, a loaʻa 
hou mai, a i kūkulu hou ʻia. Ke noʻonoʻo aʻe i kona mau hiʻohiʻona he alakaʻi, ke ʻano āna i naʻu 
aupuni ai, ke ʻano i naʻi ʻole ʻia ai ʻo Kauaʻi, a me ke Kānāwai Māmalahoa a me ona mau 
hiʻohiʻona, makemake ʻo ia e noʻonoʻo i nā ʻano like ʻole o ke alakaʻi ʻana a pehea e noho kahu 
ai i nā hoʻoilina aliʻi. Ua hoʻokumu ʻia kēlā me kēia hoʻoilina aliʻi na nā aliʻi i noʻonoʻo i ko 
lākou poʻe ʻo ia ka mua. Ua kuhikuhi aʻe ʻo ia ʻo ka hoʻonaʻauao ia no Kamehameha a me ke 
Kamāliʻi Wahine Pauahi; a i ʻole paha ia, ʻo ka Haukapila Mōʻī Wahine no ka Mōʻī Kāne 
Kamehameha IV a me ka Mōʻī Wahine Emma; nā keiki ʻilihune no ka Mōʻī Wahine 
Liliʻuokalani; a ʻo ke Kamāliʻi Kāne Kūhiō ma ka hoʻopaipai ʻana i ka ʻAhaʻōlelo haole pū o 
kona mau lālā e koho pāloka i ke Kānāwai ʻĀina Hoʻopulapula Hawaiʻi he 100 a ʻoi makahiki 
aku nei. Nui loa nā ʻano e alakaʻi ai i ka lāhui. Ua hōʻike ka Lālā Komikina Hussey i kona 
minamina pinepine i kona ʻike ʻana aku i nā hana kū ʻole i ia pae. ʻO nā hana ʻālunu mana ma 
kahi o ka noʻonoʻo ʻana i ka poʻe, a ʻo ia ka mea e pono ai ka lāhui. E ʻōlelo ana ʻo ia no ka mea 

nui ʻo ke alakaʻi ʻana i kahua no ka poʻe, ʻaʻole no ka ʻālunu mana. He pono ʻole ka hoʻohiki 
ʻana i kekahi mea a me ka hana ʻana i kekahi, ʻo ia naʻe ka mea e ʻike pinepine ʻia ana. Hoʻomau 
ka Lālā Komikina Hussey i ka hōʻike i ke ʻano e nalu ai ʻo ia ma kona ʻano he alakaʻi pono a me 
ka hana ʻana i nā hana no ka pono o ka lāhui. Ua pani ka Lālā Komikina Hussey ma ka hāpai i 
kēia manaʻo: “And whether that is at the national, state, county, whatever level leadership like 
that is, we need, we deserve pono leadership. And so, I always try to think, okay, am I the kind of 
leader that our lāhui deserves? Are my actions aligned with that and holding myself accountable 
to our lāhui? At the end of the day, we all work in political state structures, federal structures, and 
other structures. At the end of the day though, what is our accountability to our lāhui And I know 
in working with this commission and individuals and collectively, I have always seen the 
commission work toward the betterment of the lāhui and doing things that are right and making 
sacrifices for that. So, I just want to call that out to Mahalo for those, those models to emulate. 
And then those accountabilities, especially as I, you know, transition off, but are still in the 
community in support of good pono leadership. So, I just shared that chair with us, with our 
commission as wehena today." Ua mahalo ka Luna Hoʻomalu Kaʻanāʻanā i ka Lālā Komikina 
Hussey i ka wehe ʻana i ka papa hana. 
 
Ua hōʻoia ka Luna Hoʻomalu i ka hōʻea kino ʻole ʻana mai o kekahi lālā o ke kaiaulu nui ākea 
ma ke keʻena o ke Keʻena Kuleana Hoʻokipa o Hawaiʻi. 
 
ʻŌLELO HŌʻIKE A KA LEHULEHU 
ʻAʻohe manaʻo hāpai i loaʻa mikiʻala mai ma mua o ka hālāwai o kēia lā. Ua kono ka Luna 
Hoʻomalu i nā lālā o ke kaiaulu nui ākea e hōʻike manaʻo no nā kumumanaʻo. No ka ʻole, 
hoʻomau akula ʻo ia i nā kumumanaʻo ʻē aʻe. 
 
KA NŪ HOU NO NĀ WĀ HUI I ʻĀPONO ʻIA, ME KA HAHAI PONO ʻANA I KE 
KĀNĀWAI 103, KE KAU KĀNĀWAI O HAWAIʻI 2021 
Ua ʻōlelo ka Luna Hoʻomalu Kaʻanāʻanā i kona ʻike ʻana no ka hālāwai ʻana o ke kōmike wahi 
a papa hana, a ma ka hahai i ke kānāwai, e nānā ʻia ia hana i ʻae ʻia ma ke kumumanaʻo ʻehiku. 
Ua mahalo pū ka Luna Hoʻomalu iā Alison Kato i kona hui pū ʻana iā Elise i kahi ʻē. ʻO Alison 
ka Loio Kuhina no ka hālāwai.  
 
ʻĀPONO I KA MOʻOLELO HĀLĀWAI 22 MEI 2023 
Ua kākaʻahi mua ʻia akula ka moʻolelo hālāwai me ka nānā pū ʻia e nā Lālā Komikina. Ua noi ka 
Luna Hoʻomalu Kaʻanāʻanā e ʻāpono ʻia ka moʻolelo hālāwai 22 Mei, 2023. Ua hāpai ʻia e ka 
Lālā Komikina Hussey, a i kākoʻo ʻia e ka Lālā Komikina Onishi. No ke kūkā hou ʻole aku, ua 
mālama ka Luna Hoʻomalu i ke koho pāloka ma ke kikolā. Ua koho ka Luna Hoʻomalu 
Kaʻanāʻanā a me nā Lālā Komikina Hussey, Keohokālole, Lum, McClellan, a me Onishi e 
ʻāpono i ka moʻolelo hālāwai 22 Mei. Me ka noho ʻana mai o nā lālā hōʻea, ua ʻāpono ʻia ka 
moʻolelo hālāwai 22 Mei, 2023 me ia nō. 
 
KA HŌʻIKEʻIKE, KŪKĀKŪKĀ, A ME KA HANA PILI I KA PALAPALA HŌʻIKE A 
KA LUNA HOʻOLAULEʻA 
Ua hōʻike ʻo Mika Salā i ka moʻolelo no ka hoʻokō piha ʻia o ka ʻaelike. Ua mahalo ʻo Mika Salā i 
ka Lālā Komikina Lum i ka hōʻeleu i ka ʻōnaehana i hiki ai ke hoʻomaka i ka ʻimi i nā limahana, 
ke kime hoʻokaʻaʻike, a me ka hoʻopaʻa ʻia o nā ʻinikua e pono ai.  
Ua hōʻike ʻo Mika Salā e ʻimi ʻia ana nā kime i helu ʻia aʻela ma mua o kekahi hālāwai, a nāna e 

hoʻokaʻaʻike aku me nā Lālā Komikina ʻē aʻe e like me ka mea e pono ai. Ua hōʻike pū ʻo ia no 
ka hoʻouna ʻana mai o ka SPC he loiloi no kahi e kū nei ma ka hoʻohālike me nā manaʻo alakaʻi 
Hoʻolauleʻa Hana Noʻeau a Moʻomeheu Pākīpika. Ua loaʻa mai nō iā lāua ʻo ka Luna Hoʻomalu, 
a ʻo ia kā lāua e paʻu ana. Na Mika Salā e hoʻokaʻaʻike aku i ka nūhou piha no kahi e kū nei ma 
ka nānā i ka loiloi ma kekahi hālāwai, a pēlā pū ka hoʻolako he papa manawa hoʻokō i hōʻano 
hou ʻia ma ka nānā i ka ʻaelike mālama hoʻolauleʻa me DBEDT. E hana pū ʻo ia me ka Lālā 
Komikina Hussey a me ke kōmike hoʻokele ma ka hōʻano hou i ka papa manawa hoʻokō. Ua noi 
ka Luna Hoʻomalu Kaʻanāʻanā e nānā laulā i nā mea kikoʻī a ka SPC i noi ai, ua hōʻike pū ʻo ia 
ʻo ka paʻa o kekahi luna hoʻokele hoʻolauleʻa kekahi o ia mau mea a hauʻoli ke komikina i ka 
paʻa o ia mea. U a hōʻike ka luna hoʻomalu no ka hui  maʻamau ʻana o lāua ʻo Mika Salā me ka 
SPC e holo ai ka hoʻokaʻaʻike me ka ʻimi he ala e holo kūpono ai ka ʻike i ka SPC. E hui pū ʻo 
Mika Salā me ke Kauka Vakaʻuta a me Letila Mitchell no ka hōʻoia i ka holo o nā ʻano pae 
hoʻokaʻaʻike a me ka hōʻoia i ka hoʻohiki i ka hoʻokaʻaʻike maʻamau ʻana me ka SPC. 

Ua hōʻike ka Luna Hoʻomalu Kaʻanāʻanā no ka hoʻihoʻi ʻia o ka ʻaelike i ka SPC, a aia nō ke 
nānā ʻia nei e ko lākou kime loio a me ka Loio Kuhina Amemiya, a ke holo pono nei nō. 

Ua hoʻomau ʻo Mika Salā ma ka hōʻike no ka hoʻomaka ʻana e hoʻokaʻaʻike me nā wahi a me 
ka hoʻopaʻa ʻana i nā ʻaelike. Ua hōʻoia ʻo ia no ka loaʻa o Kelly mai ka Polynesian Cultural 
Center ma ka hālāwai a me kona manaʻo e hoʻokaʻaʻike koke me ia. Ua mālama ʻo ia he 
hālāwai me ka Hale Hōʻikeʻike ʻo Pīhopa e ʻike ai i ke ʻano e kākoʻo ai lākou a me ka 
manaʻolana e paʻa koke nā ʻaelike i ka wā e hiki mai ana. Ua hōʻoia mai ʻo Mika Salā i ko ka 
Hale Keʻokeʻo hoʻomaka ʻana e hoʻopili ma kekahi hālāwai keʻena i hoʻomaka e nānā kū pule i 
nā noi ʻehā. Penei nā noi ʻehā i ka pekelala: 

1. Ka Loaʻa o ka Wisa  
2. Ka Palekana Olakino a Pepehi Mū 
3. Ka Palekana  
4. Ke Kālā 

Ua mahalo ʻo ia iā Georgette a me Erica i ke alakaʻi i kēia hana, a aia nō ʻo ia ke mālama maikaʻi 
nei i ka hoʻokaʻaʻike e hōʻoia ʻia ai ka holomua o nā hana. E holo ana ka ʻikepili i ke kōmike 
hoʻokele a me ka Lālā Komikina McClellan ma ka ʻaoʻao o ke keʻena o ke kiaʻāina e hōʻoia ʻia ai 
ka lōkahi o ka ʻike o ka poʻe a pau. Ua hōʻike ʻo Mika Salā no kona holo ʻana i Hawaiʻi on the 
Hill a me ka manaʻo e hoʻopaʻa i nā hālāwai me ka Lālā Komikina a Kenekoa Keohokālole. Ua 
noi ʻo ia e hoʻolako nā Lālā Komikina e holo ana i D.C. i ko lākou kaʻawale i hiki ai iā ia ke 
hoʻopili aku iā lākou me ka poʻe kūpono ma ka ʻaoʻao pekelala. Ua mahalo hou ʻo ia iā Georgette 
a me Erica i ke kūpaʻa ma ka hoʻopili me ke aupuni pekelala i puka pono ai ka Hoʻolauleʻa Hana 
Noʻeau a Moʻomeheu Pākīpika. 
 
Ua pani ʻo Mika Salā ma ka hōʻike he hālāwai kāna me ko ke Keʻena Mahi ʻAi o ka Mokuʻāina 
Luna Hoʻomalu, ʻo Sharon Herd, a me kāna kime e kūkā ʻia ai ka pepehi mū a palekana ma hope 
pono o ka hālāwai. Ua hōʻoia ʻo ia i kona kānalua i ka hōʻike i ka loaʻa paha o kekahi ala pepehi 
mū me ka loaʻa ʻole o ka methyl bromide. ʻAʻole nō i paʻa pono, akā, ke nānā ʻia nei kēia ala 
ʻelua, a ke lana nei nō ka manaʻo. E loaʻa ka nūhou hou aku ma kekahi hālāwai CPAC. No ka 
pūlima ʻia o ka ʻaelike, ke hana pū nei me kekahi mau kānaka hou aku a me ka Lālā Komikina 

Lum e kamaʻilio ʻia ai ka pili ʻana o nā wahi a pau a me ke ʻano e hoʻopaʻa ʻia ai nā papa hana 
like ʻole. ʻO ka hope, ua mahalo ʻo ia iā Jimmy Collins o ke Keʻena Homeland Security o 
Hawaiʻi me ke noi iā ia e aloha aku. Ua wehewehe ʻo ia no kona ʻae ʻana e kōkua ma ka 
palekana a me ka paʻa pono o nā mea e pono ai ka hana pū ʻana o nā keʻena. Ua hōʻike mai ʻo 
Collins i kona ohohia i ke kōkua ma ka ʻaoʻao pekelala. No ka loʻa ʻole o nā nīnau hou aku, ua 
hoʻomau ka luna hoʻomalu i kekahi kumumanaʻo. 
 
KA HŌʻIKEʻIKE, KŪKĀKŪKĀ, A ME KA HANA PILI I KA NŪHOU MAI KE 
KŌMIKE PAPA LUNA HOʻOKELE 
Ua hoʻopaneʻe ka Luna Hoʻomalu no ka loaʻa ʻole o ka nūhou no kēia kumumanaʻo.  
 
KA HŌʻIKEʻIKE, KŪKĀKŪKĀ, A ME KA HANA PILI I KE KŌMIKE WAHI A ME 
KA NŪHOU MAI KE KŌMIKE PAPA HANA 
Ua hōʻike ka Lālā Komikina Lum no ka hālāwai ʻana o ke kōmike ma ke 31, a no ko lākou 
nānā ʻana i kā Mike Mitchell hōʻikeʻike mai ka SPC no ka palapala papa hana laulā. Ua 
hoʻokuleana ʻia lākou ma ka nānā a noʻonoʻo i ka hahai a mākaukau lākou no ka hāpai he 
manaʻo i kēia lā. He hōʻikeʻike kā ke kōmike nona ka palapala papa hana laulā a me nā manaʻo 
hoʻoponopono hou aku a ke kōmike i hoʻokomo ai. Ua helu papa ʻia nā “waeʻanona papa hana” 
ʻehiku a lākou i ʻāpono ai ma ʻApelila o ka MH 2021 me ka hoʻohālike pū ʻia aku i kā ka SPC i 
hōʻike ai ma kā lākou hōʻikeʻike. Aia ka nui o nā mea o kā lākou mau waeʻanona ma ka ʻaoʻao 
papa hana pāheona, e nele ana naʻe kekahi mau mea. Hiki nō hoʻi ke hoʻololi ʻia kēia mau mea 
keu e like me ka mea e pono ai ma hope o ka hoʻopihapiha a nānā ʻia o nā palapala “Hōʻike 
Hoihoi e Komo. Hiki ke kāpae ʻia nā koho e koho ʻole ʻia, a i ʻole paha ia, ʻaʻole nō komo nui 
ʻia e like me ka mea e pono ai.  
 
Ua wehewehe ka Luna Hoʻomalu Kaʻanāʻanā, ʻo kekahi keʻehina koʻikoʻi ke kākaʻahi ʻana aku i 
ua palapala “Hōʻike Hoihoi e Komo” i nā poʻo o nā hui i hik iā lākou ke hōʻike i nā mea a lākou 
e komo ana. He mea kēia e hiki ai iā kākou, ke kaumokuʻāina mālama hoʻolauleʻa, ke hoʻoholo 
pono i nā hana makepono ma luna o ka heluna mea komo. 
 
Ua hōʻike ka Lālā Komikna Lum na ka Luna Hoʻokele Hoʻolauleʻa Salā e hoʻouna i ia mau 
palapala me ka hana pū ʻana me ka SPC ma ka hōʻoia i ka loaʻa o ia mau palapala i nā pae 
moku Pākīpika a pau me ka noʻonoʻo i ka palena pau mua ʻo ke 31 Iulai. Ua ʻōlelo pū ʻo ia, 
ʻōlelo ʻia ka “mua” no ka mea, ua ʻike no ke kaʻulua paha o ka hoʻokō ʻana. 
 
Ua ʻōlelo ka Luna Hoʻomalu Kaʻanāʻanā, ʻaʻole he koʻikoʻi wale nō iā kākou, ke kaumokuʻāina 
mālama hoʻolauleʻa, he koʻikoʻi pū ia i nā alakaʻi hui a me nā kaumokuʻāina komo, ʻoiai, he 
kōkua ma ka ʻike i ke ʻano e hoʻopaʻa ai i ko lākou mau hui. He kōkua pū ia i ko lākou ʻike ʻana 
i nā hana e pono ai ka wae ʻia o nā kānaka hana noʻeau a me nā kahu hana kuʻuna, a me ke 
kūkulu ʻana he moʻohelu e lōkahi ana me nā ʻōnaehana moʻohelu o ko lākou mau wahi. 
 
Ua ʻōlelo ka Lālā Komikina Lum no kā lākou hana hoʻohālike a nānā hoʻokahi me ka māhele 
papa hana kaʻakālai me ka hōʻike pū i nā wahi kaulana ma nā māhele ʻehā. Ua hōʻike ʻia nā mea 
a lākou i ʻike ai he like ma ka ʻeleʻele. A laila, he mau kakaha ma ka palapala no nā waeʻanona e 

kaʻa ai a me nā ʻano hālāwai ʻē aʻe e mālama maʻamau ʻia ana ma kēia ʻano hoʻolauleʻa, e laʻa 
nā hālāwai komikina e like me ka CPAC, SPC, a pēlā aku. Kohu mea lā, ua lawa. ʻO nā wahi e 
koe ana nā wahi i nānā ponoʻī ʻole ʻia ma kā mākou mau waeʻanona. Eia naʻe, he mea nui ka 
hōʻike ʻia ma ka waeʻanona AHA, e like me kona hōʻike ʻia ma nā wehewehena, ua pili kēia i ka 
wahi hōʻikeʻike. ʻAʻole i hōʻike ponoʻī ʻia nā wahi kikoʻī, no laila, ua noa i ka hōʻike i ka noiʻi a 
me nā ʻano hōʻikeʻike kālaiʻike ʻē aʻe paha, ka ʻohiʻohi manaʻo no nā nīnūnē Pākīpika paha, a 
me ke kūkā ʻana i nā hana kuʻuna na nā kahu hana kuʻuna o ka Pākīpika. He mau mea kēia e hiki 
ana, ʻaʻole naʻe i hōʻike ponoʻī ʻia ma ka mana i ʻāpono ʻia.  
 
Ua hōʻike ke kōmike i ka mahalo i ka hōʻikeʻike a ka SPC, oki loa i ka papa hana pāheona. Ua 
pani ʻia ma ka hōʻike, ʻaʻohe hana hou aku e pono ai ka papa hana pāheona no ke kū ʻē o nā 
hana me kā ke komikina ʻāpono mua ʻana. 
 

Eia naʻe, pili ka manaʻo hāpai o ke kōmike i ka papa hana kaʻakālai. Ua hāpai lākou e ʻāpono 
ke komikina i ka iwi i hōʻike ʻia e ka SPC, me ka manaʻo, ua pili wale nō ke kākoʻo i loaʻa no 
kekahi ʻano papa hana a ma ʻō aku o ka mea i ʻāpono mua ʻia i nā wahi. I hoʻākāka, ʻo nā wahi 
i hōʻike ʻia ma ka palapala keʻokeʻo ma ka palapala nā mea e nānā ʻia, me ka noʻonoʻo ʻia o nā 
mea i hōʻike ponoʻī ʻole ʻia ma ka mana i ʻāpono ʻē ʻia, koe ka hōʻikeʻike, i waiho ʻia pēlā me 
ka maopopo. Ke kia nei ke kōmike ma ka hoʻākāka i ko lākou kūpaʻa ʻana, keu hoʻi ma ke 
kākoʻo kālā. Aia kēia manaʻo hāpai i ka manaʻo o ka Lālā Komikina Onishi, a ua hōʻike ʻia no 
ka hala ʻana o ka hālāwai i nā lālā ʻē aʻe ʻelua, he mau lālā nō naʻe. 
 
Ua hōʻike ka Lālā Komikina Onishi, no ka hoʻākāka wale nō, aia ke kākoʻo ʻia o nā hōʻikeʻike a 
me nā hanana ʻē aʻe i hōʻike mua ʻia he māhele o ka iwi i nā hui hoʻolālā. ʻAʻole kuhi ʻia ke 
kuleana ponoʻī no ka hoʻolaukaʻi hōʻikeʻike a mea like paha.  I laʻana, ʻaʻole ka papa hana ʻōpio 
ʻo kekahi mea a mākou e hoʻolaukaʻi a e hōʻikeʻike ai no mākou iho. ʻIke nō hoʻi mākou i ka 
loaʻa o kekahi papa hana nāna e alakaʻi i kēia ʻano papa hana, a ʻo ko mākou kuleana ke kākoʻo 
ma ka loaʻa o ka wahi. Eia hou, e kōkua paha mākou, ma ke alakau no nā lālā a ma ka hoʻolako 
meaʻai paha, no nā lālā komo nō naʻe. Eia naʻe, he mea nui ka ʻike, aia kēia mau hanana, ʻo ia 
hoʻi nā hōʻikeʻike, ʻaha, a me nā hanana ʻē aʻe i ka hoʻolaukaʻi a kākoʻo ʻia ma ke kālā e kekahi 
hui kū kaʻawale. 
 
Ua hoʻākāka hou ʻo ia, ua kuleana hoʻokahi lākou ma ka hoʻolako i ka wahi a me ke kākoʻo no 
nā lālā kāinoa e komo ana i ka hoʻolauleʻa. Ua kālele ʻia ke kū ʻole o ko lākou kuleana i ka 
ʻauamo hou aku i nā koina papa hana, e laʻa ka hoʻolaukaʻi me nā lālā komo. ʻAʻole ka 
hoʻolaukaʻi, ma waena o nā hana ʻē aʻe, ʻo ko lākou kuleana. Eia naʻe, ʻo kekahi hana a mākou 
e ʻae ana e pono e komo pololei ke kākoʻo i nā hālāwai a nā alakaʻi. Ma kona ʻano he māhele o 
kā mākou hana, ʻo ka mālama ʻana a ke kiaʻāina, ka mokuʻāina, a i ʻole paha ke aupuni 
pekelala. He māhele kēia o ko lākou kuleana i ka hoʻolauleʻa. 
 
Ua mahalo ka  Lālā Komikina Lum i ka luna hoʻomalu me ka ʻōlelo aʻe, ʻo ia ka pau ʻana o kā 
lākou moʻolelo a manaʻo hāpai. 
 
Ua makemake ka Luna Hoʻomalu Kaʻanāʻanā e hoʻākāka i ka hōʻikeʻike, a inā ʻeleʻele ke kinona 

hua, ʻo ia kā mākou e hoʻolālā a e kākoʻo ana. No laila, ʻaʻohe loli. ʻO nā mea ma ke kinona hua 
keʻokeʻo ka mea e noʻonoʻo ʻia nei. ʻO ka manaʻo hāpai o ke kōmike i ke komikina piha ke noi 
ʻana e ʻāpono i ka iwi e like me kona hōʻikeʻike ʻia ma ʻaneʻi, me ka hōʻike pū i nā mea ma ke 
kinona hua keʻokeʻo, no ka wahi wale nō ia ma ko Hawaiʻi ʻaoʻao. A e pono i ka mea 
hoʻolaukaʻi ke hoʻopaʻa i ke kālā no nā lilo ʻē aʻe e like me ka ʻaukiō, meaʻai, meainu, a pēlā 
aku, ma o ke Kikowaena Hālāwai o Hawaiʻi. Ua hoʻolimalima a hoʻopaʻa ʻē ʻia ke kikowaena 
holoʻokoʻa e ke komikina. Hoʻomau ka Luna Hoʻomalu Kaʻanāʻanā i ka hōʻike, mai ke 
kuanaʻike lula, ʻaʻole ʻo ia ʻike inā e hiki iā ia ke noi, e noʻonoʻo nō naʻe ʻo ia i kā ke kōmike i 
hāpai ai e ʻāpono i ka iwi hoʻolālā kaʻakālai me ka hōʻike ʻia o ka manaʻo e nihi ai ka hele no ka 
pili o nā mea ma ke kinona hua keʻokeʻo i ka wahi wale nō. 
 

Ua noi ka Lālā Komikina Onishi. Ua kākoʻo ka Lālā Komikina Lum. Ua nīnau ka Luna 
Hoʻomalu Kaʻanāʻanā inā he kūkā hou aku. ʻŌlelo ka Lālā Komikina Onishi no kona 
makemake e hāpai, ʻo kekahi o nā mea nui a ke kōmike ke alakaʻi ʻia o ka papa hana kaʻakālai e 
ka SPC a me ka CPAC ma ka hana pū ʻana me ke kaumokuʻāina mālama hoʻolauleʻa, a ua ʻike 
ko Hawaiʻi i kona kuleana ma ke kōkua i ka mālama i ia mau hana papa hana kaʻakālai. A eia 
hou, ʻo ia ke kumu e ʻōlelo ʻia nei, ke hoʻolako ʻia nei ka wahi, ke kākoʻo i nā lālā komo, pono 
naʻe e hoʻolaukaʻi ʻia nā lilo no nā mea ʻē aʻe ma o ka SPC a me ka CPAC, a manaʻolana ʻo ia, 
ʻo ia ka mea a ka CPAC a me ka SPC e makemake ana. 

Ua pane ka Luna Hoʻomalu Kaʻanāʻanā no ko lāua ʻo Mika Salā hōʻoia ʻana i ko lāua hōʻea 
ʻana i kekahi hālāwai SPC a me ka hāpai ʻana i kēia, a ma ka hōʻoia ma hope o ke koho ʻana o 
kēia lā, pehea lā ka hopena, manaʻo ʻo ia, ʻo ia ke ala e holomua ai. No ke kūkā ʻole, ua 
mālama ka Luna Hoʻomalu i ke koho pāloka ma ke kikolā. Ua koho ka Luna Hoʻomalu 
Kaʻanāʻanā a me nā Lālā Komikina Keohokālole, Lum, McClellan, a me Onishi e ʻāpono. Ua 
hoʻokuʻu ʻia nā Lālā Komikina Bento, Hussey, a me de Silva. Me ka loaʻa o nā lālā i hōʻea, ua 
puka ke noi. 
 
HŌʻIKEʻIKE, KŪKĀ, A KIʻINA NO KA ʻAELIKE PILI I KA HOʻOKŪKŪ NOI KĀLĀ 
NO KA MEA MĀLAMA HOʻOLAULEʻA. KE WĀNANA NEI KE KOMIKINA, E 
KOMO I KA HĀLĀWAI HOʻOKELE MA LALO O KA HRS §92-5(A)(4) E KŪKĀ AI 
ME KO KE KOMIKINA LOIO NO NĀ NĪNAU A NĪNŪNĒ NO KA MANA, KULEANA 
HOʻOKŌ, KULEANA PŌMAIKAʻI, KULEANA HOʻOKUʻU, A KULEANA UKU POHŌ 
O KE KOMIKINA. 
Ua hōʻike ka Luna Hoʻomalu Kaʻanāʻanā no ka hōʻike mua ʻana o ka Luna Hoʻokele 
Hoʻolauleʻa Salā i kāna nūhou no ka hoʻokūkū noi kālā a no kona pūlima a hoʻokō mua ʻia. No 
ka loaʻa ʻole o kekahi hana, ua hoʻopaneʻe ʻia kēia kumumanaʻo. 
 
ʻŌLELO HŌʻIKE A KA LEHULEHU 
Ua kono ka Luna Hoʻomalu i nā lālā o ke kaiaulu nui ākea e hāpai manaʻo no nā kumumanaʻo. 
No ka ʻole, ua hoʻomau akula i nā kumumanaʻo. 
 
NĀ HOʻOLAHA 
Ua hōʻike ka Luna  Hoʻomalu Kaʻanāʻanā no ke noi ʻana o ka Lālā Komikina Hussey e kono i  

ka poʻe i ka hālāwai a ka OHA (Keʻena Kuleana Hawaiʻi) e mālama ana no ka hoʻolaha hale no 
ke Keʻena Wakinekona D.C. Ua kaʻana ʻia he loulou ma ka pahu kolekole,  a inā ua makemake e 
komo, e pono e hoʻokaʻaʻike ma o ke kono hoʻolaha  hale D.C. i lele mua ma ka pākū. Eia ka 
loulou no ka hoʻopaʻa noho: www.oha.org/dcopenhouse. 
 
No ka ʻole, hoʻomau akula ka Luna Hoʻomalu i kekahi kumumanaʻo. 
 
KA HOʻOPAʻA HĀLĀWAI – 19 IUNE 2023  
Ua hōʻoia ka Luna Hoʻomalu Kaʻanāʻanā i ka mālama ʻia o kekahi hālāwai ma ka lā 19 o Iune, 
2023, ma ka hola 3:00 ʻaui. ma ka Zoom. 
 
HOʻOKUʻU 
Ua hoʻokuʻu ka Luna Hoʻomalu Kaʻanāʻanā i ka hālāwai ma ka 4:43 ʻaui. 

Me ke aloha, 

 

________________________________  15 Iulai 2023 
Kalani Kaʻanāʻanā      Lā 
Luna Hoʻomalu 

